





rigaz sa Kakitlan tu kahiwan a lalawa

T B i

Kakitlan isa inai a pruqg ya ininthawan ianan
shaba muntnash a kawash, minakawazagan
shaunabugan, ribush numa hudun, az’ az
sa thaithuy inintusi a prug. kanuniza maga
tiakahiwan a lalawa masa zing-tii, sa izai
tiakahiwan a lalawa ya min’ukaiza, sa
suma wa thau min’awra ananak a lhanaz,
numa kurubuzin thaithuy a ininthawan
miakazash sarasaranan a thau. kanuniza
isa makthin muntnash a kawash Kakitlan
mathuaw makarishkish kilhim mushugish
naur a kalawan, numa munsai sa smukuth,
a’ingrigazan mashtay ya thaithuy tu kahiwan
antu tatal a ininthawan.

isa Tai-waan ifazfaz a Kakitlan Pazah tu
kahiwan inintusi a prug, minakatai-ann
wagrath kilhpuzafaw maza shaunatai-gaa
wagrath kilhpuzaus maza, sa thuini izai a
Miaw-liik kuan Sam-ii hiang, Tur-laam tiin
shaunatai-tiung suu a Siu-kuung, Hung-yuan
numa Tai-ia wa kuu, numa ianan suma wa
thau matinanai sa Lam-tau Qariawan. isa
makintusha matilaw a kawash, igariawan
lhmazawan kmalawa sa Pazah tu kahiwan a
kazakazash ya mingkuynii, numa kinalawa
sa Lam-tau kaun Pazah a gbit a kazakazash
lhumpazaw a kalangkan, numawan mathuaw
smukuth izai a kazash.

izai a patashan palalawa ma’a’ nia
mungkakailas ya thau ya pruqg a Adoor munai,
munsai thithu mrigaz Lam-tau Qariawan
initusi Pazah gbit a kazash, mindahip mashtay
amafazaq sa Pazah gbit a ininthawan a thau,
masa Pazah gbit tu kahiwan putusi a lalawa
ya mungkakailas. isa thuini magarman sa
Kakitlan a gbit, amiakuza initusi izai a prug,
amiakuza kilhim ananak a kazash, akalawa
muhiaw sa izai Kakitlan kataunan a kazash dai.

